
. DISPOSICIONS XERAIS

XEFATURA DO ESTADO

11423 Lei 29/2010, do 16 de xullo, do réxime de cesién de tributos do Estado a
Comunidade de Madrid e de fixacion do alcance e condicions da dita cesion.

JUAN CARLOS |

REI DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei.

PREAMBULO

A Constitucién espaniola dispon, no seu artigo 156.1, que as comunidades auténomas
gozaran de autonomia financeira para o desenvolvemento e a execucion das suas
competencias, conforme os principios de coordinacién coa Facenda estatal e de
solidariedade entre todos os espafois; € dicir, recofiece a necesidade de que os ditos
entes territoriais conten con recursos propios para facer efectivas as suas respectivas
competencias como consecuencia da propia configuracion do Estado das autonomias.
Asi, entre os recursos antes citados, encéntranse os impostos cedidos total ou parcialmente
polo Estado tal e como, expresamente, recolle o artigo 157.1.a) do texto constitucional; co
mandato, ademais, dunha regulacion, mediante lei organica, do exercicio das competencias
que recolle o niumero 1 do artigo 157 citado.

Constitue, por tanto, a Lei organica 8/1980, do 22 de setembro, de financiamento das
comunidades auténomas (en diante LOFCA) —recentemente modificada pola Lei organica
3/2009, do 18 de decembro, de modificacion da Lei organica 8/1980, do 22 de setembro,
de financiamento das comunidades auténomas—, o marco organico xeral polo que se debe
rexer o réxime de cesion de tributos do Estado as comunidades auténomas. A través da
mencionada modificacion, a LOFCA incorporou, no seu corpo legal, o contido do Acordo
6/2009 do Consello de Politica Fiscal e Financeira, do 15 de xullo, para a reforma do
sistema de financiamento das comunidades autbnomas de réxime comun e cidades con
estatuto de autonomia, naqueles aspectos que requiren rango de lei organica.
Consecuentemente incorporaronse as adaptacions derivadas dos mecanismos financeiros
do novo modelo de financiamento, como o Fondo de Garantia de Servizos Publicos
Fundamentais, o Fondo de Suficiencia Global e os fondos de converxencia autonémica;
clarificouse e perfeccionouse a definicidén do principio de lealdade institucional; procedeuse
ao incremento das porcentaxes de cesidn dos tributos parcialmente cedidos (IRPF, IVE
e |IEE), asi como ao aumento das competencias normativas no IRPF; estableceuse o
marco para a asuncion da funcion revisora en via econdémico-administrativa respecto dos
actos ditados en materia de tributos cedidos pola comunidade auténoma; e procedeuse a
realizar as actualizacions terminoloxicas necesarias en funciéon do ordenamento tributario
vixente, entre outras modificacions.

Ademais, ese marco organico xeral viuse complementado e desenvolvido coa
promulgacion da Lei 22/2009, do 18 de decembro, pola que se regula o sistema de
financiamento das comunidades auténomas de réxime comun e cidades con estatuto de
autonomia e se modifican determinadas normas tributarias, derrogando a ata agora vixente
Lei 21/2001, do 27 de decembro, pola que se regulan as medidas fiscais e administrativas
do novo sistema de financiamento das comunidades autbnomas de réxime comun e
cidades con estatuto de autonomia, para aquelas comunidades que aceptaron o novo
sistema de financiamento.

O novo sistema de financiamento autonémico, plasmado normativamente na lexislaciéon
antedita, estrutirase arredor de varios eixes basicos: o reforzo do Estado do benestar no
marco da estabilidade orzamentaria; o incremento da equidade e a suficiencia no
financiamento do conxunto das competencias autonémicas; o aumento da autonomia e da
corresponsabilidade; e por ultimo, a mellora da dinamica e estabilidade do sistema. En
definitiva, o novo modelo da un renovado impulso aos principios de solidariedade e
igualdade entre todos os cidadans, reforzandoos mediante o establecemento dun
mecanismo explicito para garantir de maneira estable no tempo a igualdade no acceso
aos servizos publicos fundamentais.

Como consecuencia do afondamento no principio de corresponsabilidade fiscal, o
réxime de cesion de tributos vese afectado de tal maneira que se amplian as porcentaxes
de cesidén e as competencias normativas das comunidades auténomas nos tributos que
son obxecto de cesién parcial.

Respecto a ampliacién das porcentaxes de cesion, producese unha elevaciéon da
porcentaxe de cesion do imposto sobre a renda das persoas fisicas do 33 por cento ao 50
por cento, do imposto sobre o valor engadido do 35 por cento ao 50 por cento e dos
impostos especiais de fabricacion sobre a cervexa, o vifio e bebidas fermentadas, produtos
intermedios, alcohol e bebidas derivadas, hidrocarburos e elaborados do tabaco do 40 por
cento ao 58 por cento.

Por outro lado, amplianse as competencias no imposto sobre a renda das persoas
fisicas, incorporando de forma innovadora a posibilidade de modificacién dos minimos
persoais e familiares, asi como permitindo maiores marxes na aprobaciéon da escala
autondmica e deducions da cota. En canto ao imposto sobre o valor engadido, o Goberno
comprometeuse a traballar coas instituciéns da Unién Europea para que as normas
comunitarias permitan o exercicio de capacidade normativa das comunidades auténomas
na fase retallista do imposto con destino exclusivo aos consumidores finais.

Finalmente, o Goberno comprometeuse, no marco do actual procedemento da Comision
Europea sobre o imposto sobre as vendas retallistas de determinados hidrocarburos (en
diante IVRDH), a propor a modificacion da Directiva 2003/96/CE do Consello, do 27 de
outubro de 2003, pola que se reestrutura 0 marco comunitario de imposicion dos produtos
enerxéticos e da electricidade, para que, se eventualmente fose necesario, poida substituirse
este imposto por suplementos autondmicos de tipos sobre determinados produtos suxeitos
ao imposto sobre hidrocarburos, con neutralidade financeira.

En primeiro lugar, a aprobaciéon do novo sistema de financiamento autonémico fai
necesario —en prevision do disposto no artigo 10.2 da LOFCA- adecuar o contido do
numero 1 da disposicién adicional primeira do Estatuto de autonomia da Comunidade de
Madrid ao novo réxime de cesion de tributos; considerando que o seu numero 2 dispon
que o contido da dita disposicién se podera modificar mediante acordo do Goberno coa
comunidade auténoma, que sera tramitado como proxecto de lei, sen que tefia a
consideracion de modificacion do estatuto.

Asi, o Estatuto de autonomia da Comunidade de Madrid, aprobado pola Lei organica
1/1983, do 25 de febreiro, de Estatuto de Autonomia da Comunidade de Madrid, regula no
numero 1 da disposicion adicional primeira os tributos que se ceden a Comunidade de Madrid;
ese numero foi redactado segundo a Lei 30/2002, do 1 de xullo, de réxime de cesion de tributos
do Estado @ Comunidade de Madrid e de fixacion do alcance e condicidns da dita cesion.

A lei que agora se promulga procede a adecuar o contido da dita disposicion ao novo
réxime xeral de tributos cedidos que se recolle na Lei 22/2009, do 18 de decembro, pola que
se regula o sistema de financiamento das comunidades auténomas de réxime comun e cidades
con estatuto de autonomia e se modifican determinadas normas tributarias, e procede, asi
mesmo, a regular o réxime especifico da dita cesion a Comunidade de Madrid.

O artigo 1 modifica o contido do nimero 1 da disposicidn adicional primeira do Estatuto
de autonomia da Comunidade de Madrid co obxecto de especificar que se ceden a esta
comunidade autébnoma o 50 por cento do imposto sobre a renda das persoas fisicas; o

imposto sobre o patrimonio; o imposto sobre sucesions e doazéns; o imposto sobre
transmisions patrimoniais e actos xuridicos documentados; os tributos sobre o xogo; o 50
por cento do imposto sobre o valor engadido; o 58 por cento do imposto sobre a cervexa;
0 58 por cento do imposto sobre o vifio e bebidas fermentadas; o 58 por cento do imposto
sobre produtos intermedios; o 58 por cento do imposto sobre alcohol e bebidas derivadas;
0 58 por cento do imposto sobre hidrocarburos; o 58 por cento do imposto sobre os
elaborados do tabaco; o imposto sobre a electricidade; o imposto especial sobre
determinados medios de transporte (en diante IEDMT) e o imposto sobre as vendas
retallistas de determinados hidrocarburos.

O artigo 2, en primeiro lugar, determina o alcance e as condicidéns da cesion a esta
comunidade auténoma, por remision ao réxime xeral establecido na Lei 22/2009, do 18 de
decembro, pola que se regula o sistema de financiamento das comunidades auténomas
de réxime comun e cidades con estatuto de autonomia e se modifican determinadas
normas tributarias.

En segundo lugar, este precepto establece a asuncién, por parte da comunidade, da
competencia para a resolucion das reclamacions econdémico-administrativas nos termos
establecidos no primeiro paragrafo da letra c) do artigo 59.1 da Lei 22/2009, do 18 de
decembro, pola que se regula o sistema de financiamento das comunidades auténomas
de réxime comun e cidades con estatuto de autonomia e se modifican determinadas
normas tributarias.

Ademais, o precepto atrible as competencias normativas en materia de tributos
estatais cedidos, no marco do disposto na Lei 22/2009, do 18 de decembro, pola que se
regula o sistema de financiamento das comunidades auténomas de réxime comun e
cidades con estatuto de autonomia e se modifican determinadas normas tributarias.

O mesmo que realizaba a antiga lei de cesion & comunidade, este texto inclie no
numero 3 do artigo 2 determinadas competencias normativas e de inspeccién en materia
de IVRDH e IEDMT.

A disposicion transitoria primeira regula o réxime transitorio de cesion efectiva do
IVRDH e do IEDMT en relacién coa xestion destes impostos. Coa inclusién da disposicion
transitoria segundaregulase tamén o réxime transitorio da competencia para a resolucién
das reclamacions econdmico-administrativas interpostas contra os actos ditados por
organos autondmicos en relacion cos tributos cedidos. Por ultimo, a disposicion
transitoria terceira clarifica o réxime aplicable aos tipos e escalas de gravame do IRPF
para o ano 2010.

En canto ao réxime derrogatorio e entrada en vigor, disponse a derrogacion da Lei
30/2002, do 1 de xullo, do réxime de cesion de tributos do Estado a Comunidade de
Madrid e de fixacion do alcance e condicidns da dita cesion, e disponse a entrada en vigor
da nova lei o dia seguinte ao da sua publicacidon no «Boletin Oficial del Estado», ben que
producira efectos desde o 1 de xaneiro de 2009.

Por ultimo, a Comisidn Mixta de Transferencias Administracion do Estado-Comunidade
de Madrid, en sesién plenaria do 21 de decembro de 2009, aprobou o Acordo de aceptacion
do novo sistema de financiamento das comunidades auténomas de réxime comun e
cidades con estatuto de autonomia, fixacion do valor inicial do Fondo de Suficiencia Global,
modificacion do réxime de cesion e fixacion do alcance e condicions da cesion de tributos
do Estado @ Comunidade de Madrid.

Artigo 1. Cesion de tributos.

Modificase o numero 1 da disposicion adicional primeira da Lei organica 3/1983, do 25
de febreiro, de Estatuto de autonomia da Comunidade de Madrid, que queda redactado co
seguinte teor:

«1. Cédese a Comunidade de Madrid o rendemento dos seguintes tributos:

a) Imposto sobre a renda das persoas fisicas, con caracter parcial, na
porcentaxe do 50 por cento.
b) Imposto sobre o patrimonio.

c) Imposto sobre sucesions e doazoéns.

d) Imposto sobre transmisiéns patrimoniais e actos xuridicos documentados.

e) Os tributos sobre o xogo.

f) O imposto sobre o valor engadido, con caracter parcial, na porcentaxe do 50
por cento.

g) O imposto especial sobre a cervexa, con caracter parcial, na porcentaxe
do 58 por cento.

h) Oimposto especial sobre o vifio e bebidas fermentadas, con caracter parcial,
na porcentaxe do 58 por cento.

i) O imposto especial sobre produtos intermedios, con caracter parcial, na
porcentaxe do 58 por cento.

j) O imposto especial sobre o alcohol e bebidas derivadas, con caracter parcial,
na porcentaxe do 58 por cento.

k) O imposto especial sobre hidrocarburos, con caracter parcial, na porcentaxe
do 58 por cento.

[) O imposto especial sobre os elaborados do tabaco, con caracter parcial, na
porcentaxe do 58 por cento.

m) O imposto especial sobre a electricidade.

n) O imposto especial sobre determinados medios de transporte.

f) O imposto sobre as vendas retallistas de determinados hidrocarburos.»

Artigo 2. Alcance e condiciéns da cesion. Atribucion de facultades normativas.

1. O alcance e condiciéns da cesion de tributos 8 Comunidade de Madrid son os
establecidos na Lei 22/2009, do 18 de decembro, pola que se regula o sistema de
financiamento das comunidades auténomas de réxime comun e cidades con estatuto de
autonomia e se modifican determinadas normas tributarias.

Non obstante o disposto no niumero anterior, a Comunidade de Madrid, de acordo co
establecido no seu estatuto de autonomia e no artigo 20, nimeros 2 e 3, da Lei organica
8/1980, do 22 de setembro, de financiamento das comunidades auténomas, asume a
competencia para a resolucion das reclamaciéns econdmico-administrativas nos termos
establecidos no primeiro paragrafo da letra ¢) do artigo 59.1 da Lei 22/2009, do 18 de
decembro, pola que se regula o sistema de financiamento das comunidades auténomas
de réxime comun e cidades con estatuto de autonomia e se modifican determinadas
normas tributarias.

2. De acordo co disposto no artigo 150.1 da Constitucion e conforme o previsto no
artigo 19.2 da Lei organica 8/1980, do 22 de setembro, de financiamento das comunidades
auténomas, atribueselle 8 Comunidade de Madrid a facultade de ditar para si mesma normas
lexislativas, nos casos e condicions previstos na Lei 22/2009, do 18 de decembro, pola que
se regula o sistema de financiamento das comunidades auténomas de réxime comun e
cidades con estatuto de autonomia e se modifican determinadas normas tributarias.

A Comunidade de Madrid remitira @ Comisién Xeral das Comunidades Auténomas do
Senado os proxectos de normas elaborados como consecuencia do establecido neste
numero, antes da sUa aprobacion.

3. Sen prexuizo das competencias normativas da comunidade auténoma no
imposto sobre vendas retallistas de determinados hidrocarburos, para colaborar a
necesaria homoxeneidade dos procedementos de xestion, liquidacion, inspeccion e
recadacion, o Estado, de acordo coas comunidades auténomas, podera establecer
con caracter supletorio os aspectos esenciais que deben configurar estes
procedementos.

Asimesmo, para facilitar a adecuada aplicacion do imposto especial sobre determinados
medios de transporte e o imposto sobre vendas retallistas de determinados hidrocarburos,
a Administracion tributaria do Estado, logo de acordo coas correspondentes comunidades
auténomas, podera realizar as actuacions de inspeccion en relacidon con suxeitos pasivos
que realicen operacions no ambito de mais dunha comunidade auténoma.




=2E BOLETIN OFICIAL DEL ESTADO

Suplemento en lingua galega ao num. 173 Sabado 17 de xullo de 2010

Disposicion transitoria primeira. Réxime transitorio da cesion efectiva do imposto especial
sobre determinados medios de transporte e do imposto sobre as vendas retallistas de
determinados hidrocarburos.

As funcions inherentes & xestion do imposto especial sobre determinados medios de
transporte e do imposto sobre as vendas retallistas de determinados hidrocarburos
continuaran sendo exercidas pola Axencia Estatal de Administracion Tributaria ata que non
se procedese, por instancia da comunidade auténoma, ao traspaso dos servizos adscritos
aos ditos tributos.

Disposicion transitoria segunda. Réxime transitorio da competencia para a resolucion
das reclamacions econdémico-administrativas, asumida pola comunidade.

A asuncién efectiva pola Comunidade de Madrid da competencia para a resolucion das
reclamaciéns econdmico-administrativas, establecida no segundo paragrafo do nimero 1
do artigo 2 desta lei, producirase cos traspasos dos servizos e funcidons adscritos & dita
competencia, e sera exercida polos érganos que a tefian encomendada na actualidade,
mentres non se produza a dita asuncién efectiva.

Disposicion transitoria terceira. Escalas e tipos de gravame do imposto sobre a renda
das persoas fisicas aplicables no periodo impositivo 2010.

No periodo impositivo 2010 aplicaranse as escalas e tipos de gravame do imposto
sobre a renda das persoas fisicas, de conformidade co establecido nos artigos 63, 65, 74
e disposicion transitoria décimo quinta da Lei 35/2006, do 28 de novembro, do imposto
sobre a renda das persoas fisicas e de modificacion parcial das leis dos impostos sobre
sociedades, sobre a renda de non-residentes e sobre o patrimonio, segundo a redaccién
proporcionada pola Lei 22/2009, do 18 de decembro, pola que se regula o sistema de
financiamento das comunidades auténomas de réxime comun e cidades con estatuto de
autonomia e se modifican determinadas normas tributarias, e na disposicion adicional
vixésimo oitava da Lei 35/2006, do 28 de novembro, do imposto sobre a renda das persoas
fisicas e de modificacion parcial das leis dos impostos sobre sociedades, sobre a renda de
non-residentes e sobre o patrimonio.

Disposicion derrogatoria Unica. Derrogacion normativa.

Desde o 1 de xaneiro de 2009 queda derrogada a Lei 30/2002, do 1 de xullo, do réxime
de cesion de tributos do Estado & Comunidade de Madrid e de fixacién do alcance e
condicions da dita cesion.

Disposicion derradeira Unica. Entrada en vigor.

Esta lei entrara en vigor o dia seguinte ao da sua publicaciéon no «Boletin Oficial del
Estado», ainda que producira efectos desde o 1 de xaneiro de 2009.

Por tanto,
Mando a todos os espaniois, particulares e autoridades, que cumpran e fagan cumprir
esta lei.

Madrid,16 de xullo de 2010.
JUAN CARLOS R.

O presidente do Goberno,
JOSE LUIS RODRIGUEZ ZAPATERO

